
Eftir viðgerð í løgtinginum og í 
løgtingsins mentanarnevnd kann 
staðfestast, at politiskur vilji ikki 
er við lóg at áleggja Mentamála­
ráðnum at lýsa 25. mars um móður­
málsdag.

Grundgevingarnar hjá meiri­
lutanum eru, at tað ber til at skipa 
fyri móðurmálsdegi, uttan at hetta 
verður gjørt við at lýsa ein almenn­
an hátíðardag afturat.

Meirilutin mælir til at brúka teir 
møguleikar, sum longu eru at skipa 
fyri einum árligum móðurmálsdegi 
tann 25. mars, tó uttan at hetta verð­
ur lýst av Løgtinginum. Tey siga, 
at landsstýrismaðurin hevur sum 
er møguleika fyri at geva stovn­
unum boð um, at skipast skal fyri 

degnum, og tí mæla tey frá at sam­
tykkja uppskotið frá Gunvør Balle 
úr Tjóðveldi.

Tað er rætt, at onnur hava skip­
að fyri móðurmálsdegi, uttan at 
tað er gjørt við lóg. Í 2012 gingu 
Sosialurin, Nám, Kringvarpið, Før­
oyska málnevndin, Dimmalætting 
og Mentamálaráðið saman um at 
hátíðarhalda 25. mars sum móður­
málsdag. Dagurin 25. mars – mariu­
messa á vári – er ikki tilvildarliga 
valdur, heldur enn 21. februar, sum 
ST hevur lýst sum alheims móður­
málsdag til tess at varðveita málsliga 
margfeldið í heiminum. 25. mars er 
føðingardagur Hammershaimbs.

Og tað er eitt gott val, tí eingin 
eigur so stóran heiður fyri, at vit 

varðveittu og endurskaptu móður­
málið, sum júst Vencelslaus Ulricus 
Hammershaimb.

Fyriskipararnir av móðurmáls­
degnum í 2012 søgdu, at nú skuldi 
móðurmálið setast í miðdepulin ein 
fastan dag, 25. mars.

Nógv er sagt og skrivað um 
Hammershaimb, og við móðurmáls­
degnum var ætlanin at varpa nýtt 
ljós á týdningin at brúka eitt gott og 
livandi mál í almenna rúminum.

At hava góðan hugburð til málið 
er at stuðla hvør øðrum. Og her er 
tað, at móðurmálsdagurin kann 
seta mál og málrøkt í hásæti í 
nakrar dagar, sum gera okkum øll 
tilvitað um móðurmálið og tess 
týdning.

Í Miðlahúsinum vilja vit fegin 
hava móðurmálsdagin – um ikki 
við lóg, so uttan lóg. Vit taka tí 
meirilutan í mentanarnevndini 
upp á orðið og bjóða okkum aftur 
at vera við til at skipa fyri móður­
málsdegnum 25. mars í 2015.

200 ára dagurin hjá Hammers­
haimb í 2019 er eitt gylt høvi at 
varpa serligt ljós á móðurmálið. 
Hann hevur uppiborið heiðurin – 
og okkum øllum tørvar ein slíkan 
dag.

Vit bjóða okkum fram at 
skipa fyri móðurmálsdegnum

Vilja hava móðurmálsdag

Kringvarp Føroya gevur nú 
út allar 13 partarnir í røðini 
“Minnist tú enn”.  Umframt 
sjálvar sendingarnar eru eis­
ini eykafløgur og bóklingar 
lagdir við sum framíhjá 
ágóði. 

Á serstakari DVD-fløgu eru 
í alt 40 tónleikaframførslur 
savnaðar. Talan er um bein­
leiðis framførslur í sjónvarps­
sendingum og serlig sjón­
bandsløg, sum Kringvarpið 
og onnur hava framleitt. 

Á aðrari fløgu eru í 
alt tjúgu sangir savnaðir. 
Hetta er bæði savnsgull úr 
útvarpskjallarinum og sang­
ir, sum  higartil hava ljóm­
að av plátuspælarum og 
kassettubandsspælarum, 
men sum ikki eru komnir 
undir fløgugeislar fyrr enn 
nú. Harumframt eru eisini í 
alt tríggir bóklingar við fjøl­

broyttum innihaldi lagdir 
við.

Stór verkætlan
Sendirøðin "Minnist tú 
enn" er ein av teimum heilt 
drúgvu hjá Kringvarpi Før­
oya. Byrjað var í 2010, tá ið 
fimm partar vórðu gjørdir. 
Hildið varð fram í 2013, 
tá  átta partar vórðu gjørdir 
aftrat. Sendirøðina, sum lýsir 
rútmisku musikksøguna í 
Føroyum í hálva øld, hava 
Suni Merkistein og Hans 
Petur Hansen sett saman. 
Aftrat teimum hava Jón 
McBirnie, Finnur Hansen og 
Brian Samson mannað tað 
fasta framleiðsluliðið.

Í trettan sendingum verð­
ur gongdin innan fólksliga 
undirhaldstónleikin í Før­
oyum lýst frá miðskeiðis í 
50-árunum og fram í nýggju 

øldina.  Nógv spennandi 
hendir á leiðini. Tey rák í 
musikkinum, sum birtast úti 
í heimi, fáa sum frá líður ein 
føroyskan búna. Frá teimum 
romantisku føroysku sang­
unum í 50-árunum til 
beattónleikin í 60-unum, 
fólkatónleikin, poppin og 
Perlujazzin í 70-unum, tann 
lívskáta blandingspoppin 
í 80-unum, tungmálmin og 
Prix Føroyar í 90-unum, og 
altjóða frambrotini eftir 
aldamótið, verður farið  á 
eina ógloymandi ferð inn í 
fólksliga føroyska mentan, 
sum vekir kær minni. Við 
skiftandi tíðarmyndum verð­
ur tónleikasøgan rammað 
inn.

Eitt útgávuátak verður í 
Reinsarínum fríggjadagin 12. 
desember kl. 16.00. 

Tónleikasøga út á dvd

Føroyskt 
í danskari 
jólabók
Lætt og Leskiligt
síða 10-11

Menning 
heldur enn 
stagnatión
Jens L. Thomsen
Mentan síða 4-5

Tað var spurningurin um kapping á 
smá  um marknaðum, sum var evni 
á ráð  stevnu í Norðurlandahúsinum 
hós  dagin. 

Har boðaði landsstýrismaðurin 
í vinn u málum, Johan Dahl, frá, at 
lands stýrið arbeiðir við at end u r­
skoða sín eigarapolitikk í al mennu 
parta fel øg u num. Hann vísti millum 
ann að á, at hóast eftirlit ikki ljóðar 
gott, so kann neyvt eftirlit vera við 
til at tryggja effektivitet og sam fel­
ags á góða.

Og tað er rætt, sum lands stýr is­
mað ur in vísti á, at kapping í sjálvum 
sær ikki er endamálið. Tað er líka 
rætt sum, at liberalisering í sjálvum 
sær ikki skapar virkna kapping. Tað 
eru onn ur við urskifti, sum telja við 

eisini. Men kapping og liberalisering 
kann og eigur at verða brúkt til bú­
skap ar vøkstur og til at skapa vælferð 
– tí frí kapping og fríur marknaður 
er ikki einasta svarið.

Tað er gamalt, at loysnin ikki er at 
geva marknaðarkreftunum frítt rás­
a rúm. Tað helt landsstýrismaðurin 
heldur ikki. Hann vísti á, at á einum 
lítl um marknaði, sum tí føroyska, 
verð ur úrslitið av liberalisering 
oft ast ikki tað sama sum á stórum 
markn aðum. Hann vísti á, at markn­
að urin er til tíðir snøgt sagt ov lítil 
til, at markn að ar kreftirnar veruliga 
kunnu folda seg út.

Hinvegin kenna vit í Føroyum væl 
til duopol, har tað sigst vera kapp ing, 
men als ikki er kapping. Vit kunnu 

taka bankar og tryggingar ella olju­
feløg. Teimum er ikki loyvt at avtala 
fel ags prísir. Men á onkran hátt 
verða prísir og tænastur tær somu, 
har er eingin kapping.

Og so hava vit telefeløgini. Tað 
stóra føroyska almenna Føroya Tele 
og so tað minna íslendska Voda­
fone.

Landsstýrið, sum eigur Føroya 
Tele, nýtir tað miðvíst til at krevja 
skatt inn til landskassan. Føroya Tele 
ger eisini ymsar íløgur í aðrar fyr i­
tøk ur, sum tú átti at hildið nátúrligt 
skuldu verið privatar, so sum innan 
edv og teldu útgerð. Í veruleikanum 
skulu onnur privat feløg kappast við 
lands kassan í slíkum førum.

Men við at taka ov høgt gjald frá 

tele brúk arum í Føroyum, annað­
hvørt við ov høgum telefonprísum 
ella ov høg um int er net prís um, so 
hev  ur lands stýr ið gjørt av, at lands­
kass in skal hava 30 milliónir burt ur 
av køkuni um árið – ella fyri at taka 
tey síðstu 10 árini, so hava tel e fon­

brúk arar í Føroyum rindað 162 milli­
ón ir krónur ov nógv í telefon­ og int­
er net rokn ing um – at fylla í eitt hol á 
fíggj ar lógini. Er tað kapping? Er tað 
ein fair kapping?

Vinningsbýtið hjá Føroya Tele 
er 100 ferðir so stórt, sum vinn ings­
být ið, sum íslendsku eigarunum av 
kappingarneytanum, Vodafone.

Sambært fyrrverandi stjóranum 
á Føroya Tele fóru hesar 162 milliónir 
betur, um tær skaptu nýggjar inn tøk­
ur og nýgg arbeiðspláss, Rætt hevur 
hann.

162 mió kr av telefon­
pengum fóru í landskassan

telegjald til landskassan

Olju­
bók er 
plett skot
Tíðindi
síða 6

Fupp 
og fakta 
um 
alkohol
heilsusíða 8

eirikur lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Á nýggjárinum fer Tórs havn­
ar Kommunuskúli, sum vit 
kenna hann, í søguna. 

Tað fara tey at markera í 
morg in,  hósdagin 11. desember, 
við einum serligum tiltaki í 
aul uni í Kommunuskúlanum. 

Byrjað verður klokkan 9 
á morgni og endað verður 
klokk an 16. Ein fjølbroytt skrá 
er gjørd til dagin við røð um, 
framførslum, tónleiki, sangi og 
práti. Eisini verða mynd a røð ir 
og filmskut frá ymsum tíð ar­
skeið um hesi seinastu 58 árini 
at síggja á skíggjum í auluni 
og á 1. hædd annars.

– Kaffi og køkur verða at 
fáa í gomlu lærarastovuni, og 
øll eru vælkomin, siga tey úr 
Komm un uskúlanum.

Skráin fyri tiltakið er hend­
an:

Kl. 09:00: Boðið verður væl­
kom in. 

Morgunsangur, skúla stjór­
in spælir á urguna hjá Jógvani 
við Ánna.

Borgarstjórin, Heðin Mort­
en  sen, forkvinnan í ment anar­
nevndini, Hel ena á Neyst abø, 
og skúla stýris for kvinn an, 
Han s ina Iversen, flyta fram 
røð ur  

Lærarakór framførir Fedr­
anna talu. Matias Kapnas 
hev ur und irspælið á klaveri, 
Knút Ols en kórleiðari. Kant­
atan Fedranna tala varð 

frumframførd, tá Komm unu­
skúl in varð vígdur 2. sep. 1956.

Jens Marius Hentze, rit­
høv undur, greiðir frá um søgu 
Kommunuskúlans og til gongd­
ini í sam bandi við byggingina 
av skúl a num í 1956.

Zacharias Heinesen, list a ­
mál ari, greiðir frá um list ar­
verkini í Skálanum og eyst ur­
enda skúlans.

Kl. 10:00: Skúlagongdin í 
fimm ti­ og sekstiárunum

Jóhann Mortensen, Elsa 
Bir gitta Petersen og Jákup 
Mørk øre samrøða um, hvussu  
tað var at vera næmingur í 
Komm unu skúl a num í 50 og 
60 áru num í tá nýggja skúla­
num.

Kl. 11: Næmingakonsert við 

Lit um í Leiki
Litir í Leiki framføra tón­

leik í bólkum, duettum og 
solo.

LíL­lærararnir spæla
Kl. 12:00: Læraraleikluturin, 

sam an hald, samanspæl og 
sang ur

Amalia Poulsen greiðir frá 
um skúl an út frá leiklutinum 
sum lærari

Næmingar í skúlanum 
syngja og spæla, m.a. stykkið 
Fað ir Vár á íslendskum

Næmingar framføra part ar 
úr leikinum “Kongur í Konga­
gøtu”

Kl. 13: Klaverkonsert
Klaversnillingurin Matt ias 

Kapnas, fyrrverandi næm­
ing ur, spælir kend klassisk 
stykki.

Kl. 14: 1. flokkur 1956/57 
und ir heldur

Næmingar, sum byrjaðu 
í 1. flokki í sep. 1956, hugleiða 
og fram føra. M.a. er nýggjur 
sang ur gjørdur til høvið.

Kl. 15: Løtt løta í tekstum 
og tónum

Kendir næmingar, sum hava 
ging ið í Kommunuskúlanum 
und ir halda og framføra tón­
leik.  Dánjal á Neystabø, tón­
leik ari og fyrrverandi næm­
ing ur, samskipar løtuna.

Skúlastjórin takkar øllum 
lut takandi og teimum møttu. 

Farið verður upp á gólv.

Veðrið fríggjadagin og 
leygardagin:
Fríggjadagin upp í skrið av norði 
og kavaælingur, leygardagin minni 
vindur av útnyrðingi og yvirhøvur 
turt. Hitalagið um frostmarkið. 

Veðrið týsmorgunin:
Eitt stormlágtrýst, 940 hPa. 
eystanfyri Hvarvið fer eystureftir 
og brúgvaløgini haðani til Føroya 
fara eystureftir.

Veðrið mikunáttina:
Lágtrýstið sunnanfyri Ísland fer 
eystureftir. 

 

Petur Skeel 
Jacobsen 
greiðir frá 
um veðrið

Seinnapartin:
Upp í hvassan vind av útsynningi, 
móti kvøldi vaksandi til storm. 
Ælingur og hitin millum 3 og 
6 stig.

Lágtrýstið sunnanfyri Ísland fer 
eystureftir. 

HÓSDAGINTÝSDAG

MIKUDAGIN

11-16 m/s

21-26 m/s

20-25 m/s16-21 m/s

21-26 m/s

20-25 m/s

Stormur av útsynningi, um kvøldið 
hækkar hann upp í útnyrðing. 
Ælingur, partvís kavi og hitin  
millum 1 og 4 stig.

Hvassur vindur upp í skrið 
av útnyrðingi og norði og 
kavaælingur. Hitin um 
frostmarkið. 

Minnast kommunuskúlan

Veðrið sunnudagin og 
mánadagin:
Sunnudagin upp í hvassan vind 
av útsynningi og ælingur, partvís 
kavi, mánadagin minni vindur 
av vestri og yvirhøvur turt. Hitin 
millum 1 og 5 stig.

Veðrið hósmorgunin:
Eitt djúpt lágtrýst, 958 hPa. í 
landnyrðing úr Føroyum stendur 
mestsum í stað og grynnist. 

Veðrið fríggjanáttina:
Lágtrýstið í landnyrðing úr 
Føroyum grynnist spakuliga. 

Petur Skeel 
Jacobsen 
greiðir frá 
um veðrið

Seinnapartin:
Hvassur vindur upp í skrið av norði 
og kavaælingur. Hitin millum 1 
og 4 stig.

Veðrið fríggjanáttina:
Lágtrýstið í landnyrðing úr 
Føroyum grynnist spakuliga. 

LEYGARDAGINHÓSDAG

FRÍGGJADAGIN

15-20 m/s

20-25 m/s

20-25 m/s15-20 m/s

20-25 m/s

20-25 m/s

Skrið ella stormur av norði 
og kavaælingur. Hitalagið um 
frostmarkið. 

Hann minkar vindin niður í frískan 
vind av vestri og útsynningi og 
yvirhøvur turt. Hitin millum 4 og 
7 stig.


